
«____»_____________________-ի 2011 թվականի N___-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՍԵՊՏԵՄԲԵՐԻ 28-ի N1392-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

 1. Հայաստանի Հանրապետության կառավարության 2006 թվականի սեպտեմբերի 28-ի «Սննդամթերքի տվյալ խմբաքանակի նույնականացման համար օգտագործվող նշանի և մականշվածքի տեխնիկական կանոնակարգը հաստատելու մասին» N1392-Ն որոշման (այսուհետ` որոշում) մեջ կատարել հետևյալ փոփոխությունը և լրացումները.

          1)  Որոշմամբ հաստատված հավելվածի երկրորդ կետի հինգերորդ ենթակետի «սննդամթերքի վրա» բառերը փոխարինել «այն սննդամթերքի վրա, որի մակնշվածքում կամ տարայի վրա առկա է  տվյալ խմբաքանակի նույնականացման համար օգտագործվող նշան  (այսուհետ` նշան)» բառերով.
2) 4-րդ կետի 2-րդ պարբերության «միևնույն արտադրողի» բառակապակցությունից հետո լրացնել «կամ ներմուծողի»բառերը, 

3) 5-րդ կետի «փաթեթավորող» բառից հետո լրացնել «կամ ներմուծող (որի կողմից ներմուծվող սննդամթերքի մականշվածքում բացակայում է սույն կանոնակարգի երկրորդ կետի հինգերորդ ենթակետի պահանջը)» բառերը,

4) 7-րդ կետի 1-ին, 3-րդ և 4-րդ պարբերությունների «փաթեթավորող» բառից հետո լրացնել  «կամ ներմուծող (որի կողմից ներմուծվող սննդամթերքի մականշվածքում բացակայում է սույն կանոնակարգի երկրորդ կետի հինգերորդ ենթակետի պահանջը)» բառերը, 

  5) 9-րդ կետի «փաստաթղթում» բառից հետո լրացնել  «և սերտիֆիկացման մարմնի կողմից տրված համապատասխանության սերտիֆիկատում:» բառերը:
          2. ՀՀ էկոնոմիկայի նախարարին` սույն որոշումն ուժի մեջ մտնելուց հետո երկամսյա ժամկետում իրականացնել սույն որոշումից բխող համապատասխանության փոփոխություններ նախարարի կողմից հաստատված` ոլորտը կարգավորող  գերատեսչական նորմատիվ իրավական ակտերում:
 3. Սույն որոշումն ուժի մեջ է մտնում պաշտոնական հրապարակման օրվանից վեց ամիս հետո: 
ՀԻՄՆԱՎՈՐՈՒՄ

«Հայաստանի Հանրապետության կառավարության 2006 թվականի սեպտեմբերի 28-ի N1392-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունման

1.Անհրաժեշտություն.

      Հայաստանի Հանրապետության կառավարության 2006 թվականի սեպտեմբերի 28-ի N 1392-Ն որոշման մեջ թոթոխություն և լրացումներ կատարելու մասին» ՀՀ կառավարության որոշման նախագծի ընդունման  անհրաժեշտությունը պայմանավորված է Հայաստանի Հանրապետության սննդամթերքի անվտանգության ռազմավարության և շղթայական հետագծելիության ապահովմամբ:

2006 թվականի սեպտեմբերի 28-ի N 1392-Ն որոշմամբ հաստատված տեխնիկական կանոնակարգով սահմանվում են սննդամթերքի տվյալ խմբաքանակի նույնականացման համար օգտագործվող նշանին և մականշվածքին ներկայացվող պահանջները տարածվում են միայն ՀՀ տարածքում սննդամթերք արտադրող կամ փաթեթավորող կազմակերպությունների վրա: Հաշվի առնելով, որ ներմուծվող սննդամթերքի վրա այդ պահանջները չեն տարածվում և դրանց վերահսկման ընթացքում շղթայական հետագծելիությունը ապահովելու համար, անհրաժեշտ է այդ պահանջները կիրառել նաև ներմուծվող սննդամթերքի վրա: Սակայն վերոհիշյալ տեխնիկական պահանջները չեն կարող պարտադիր լինել ՀՀ տարածքից դուրս սննդամթերք արտադրողների կամ փաթեթավորողների համար,  ապա այդ պահանջների ապահովումը  դրվում է ՀՀ տարածք սննդամթերք ներմուծող կազմակերպությունների  վրա, համաձայն  նշված տեխնիկական կանոնակարգի լրացումների: Անհրաժեշտ է նշել, որ խմբաքանակի նույնականացման մասին տեղեկատվության մակնշումը միջազգային ընդունված պահանջ է և անհամեմատ քիչ սննդամթերք է ներմուծվում ՀՀ տարածք առանց խմբաքանակի նույնականացման նշանի:Իսկ այն ներմուծված սննդամթերքը, որի վրա արտահանող երկիրը, համաձայն միջազգային ընդունված պարտադիր պահանջի` փաթեթավորված սննդամթերքի յուրաքանչյուր փաթեթվածքի վրա դրոշմված կամ որևէ ձևով նշված կլինի կոդ կամ բառակապակցություն (նույնականակացման համար օգտագործված նշան), ապա դրանց վրա որոշման նույնականացման մականշման տեխնիակական կանոնակարգի պահանջները չեն տարածվում, այլ այդ ապրանքների սերտիֆիկացման գործընթացում սերտիֆիկացման մարմնի տված համապատասխանության սերտիֆիկատում առաջարկվում է ամրագրել արտահանող երկրի  խմբաքանակի նույնականացման նշանը: 
2.Ընթացիկ վիճակը և խնդիրները

   
ՀՀ կառավարության 2006 թվականի սեպտեմբերի 28-ի թիվ 1392-Ն որոշմամբ հաստատված սննդամթերքի տվյալ խմբաքանակի նույնականացման համար օգտագործվող նշանի և մակնշվածքի տեխնիկական կանոնակարգի պահանջները չի տարածվում ներմուծվող սննդամթերքի վրա, ինչը նվազեցնում է համապատասխան լիազոր մարմնի կողմից իրականացվող վերահսկողական աշխատանքների արդյունավետությունը: Միաժամանակ, ներմուծվող  սննդամթերքի վրա նշանի և մականշվածքի համար համապատասխան պահանջներ չնախատեսելը չի բխում նաև իրավական  ակտերի պահանջների միատեսակ կիրառության ապահովման սկզբունքից:

3.Կարգավորման նպատակը և բնույթը

       Կարգավորման նպատակն է Հայաստանի Հանրապետություն ներմուծվող սննդամթերքի նկատմամբ կիրառել լիարժեք վերահսկողություն, բարձրացնել դրա արդյունավետությունը: Հայաստանի Հանրապետության կառավարության 2006 թվականի սեպտեմբերի 28-ի N 1392-Ն որոշման մեջ փոփոխություն և լրացումներ կատարելու մասին»  ՀՀ կառավարության որոշման նախագծի ընդունմամբ  հնարավորություն կտա ապահովել սննդամթերքի  շղթայական հետագծելիությունը, ինչպես ՀՀ տարածքում արտադրող կամ փաթեթավորող  տնտեսավարող սուբյեկտների նկատմամբ, այնպես էլ ներմուծող կազմակերպությունների նկատմամբ:

4.Նախագծի մշակման գործընթացքում ներգրավված ինստիտուտները և անձինք.

    «Հայաստանի Հանրապետության կառավարության 2006 թվականի սեպտեմբերի 28-ի N1392-Ն որոշման մեջ փոփոխություն և լրացումններ կատարելու մասին» ՀՀ կառավարության որոշման նախագիծը մշակվել է  ՀՀ գյուղատնտեսության նախարարության սննդամթերքի անվտանգության պետական ծառայության, ՀՀ էկոնոմիկայի, ՀՀ գյուղատնտեսության  նախարարություննների և ՀՀ կառավարության համապատասխան ստորաբաժանումների մասնագետների կողմից:

5.Ակնկալվող արդյունքը

  Որոշման նախագծի ընդունման արդյունքում ակնկալվում է նախադրյալներ ապահովել Հայաստանի Հանրապետություն ներմուծվող սննդամթերքի շղթայական հետագծելիությունը:  

ՏԵՂԵԿԱՆՔ

Իրավական ակտն ընդունելու կապակցությամբ պետական բյուջեում կամ տեղական

ինքնակառավարման մարմինների բյուջեներում  ծախսերի և եկամուտների էական

ավելացումների կամ նվազեցումների մասին

«Հայաստանի Հանրապետության կառավարության 2006 թվականի սեպտեմբերի 28-ի N1392-Ն որոշման մեջ փոփոխություն և լրացումներ  կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի ընդունման անհրաժեշտության բացակայության մասին

1.Այլ իրավական ակտերում փոփոխությունների և/կամ լրացումների  անհրաժեշտությունը.

«Հայաստանի Հանրապետության կառավարության 2006 թվականի սեպտեմբերի 28-ի N 1392-Ն որոշման մեջ փոփոխություն և լրացումներ  կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտությունը բացակայում է:

2.Միջազգային պայմանագրերով ստանձնած պարտավորությունների հետ համապատասխանությունը.

 Նախագծի ընդունումը ՀՀ միջազգային պայմանագրերով ստանձնած պարտավորություններին չի հակասում:

Ա Մ Փ Ո Փ Ա  Թ Ե Ր Թ
«Հայաստանի Հանրապետության կառավարության 2006 թվականի սեպտեմբերի 28-ի N1392-Ն որոշման մեջ փոփոխություն և լրացումներ  կատարելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առաջարկության, առարկության  հեղինակը 
	Առաջարկության, առարկության բովանդակությունը 
	Եզրակացություն

	1
	2
	3

	ՀՀ գյուղատնտեսության 

նախարարություն

25.05.2011թ.

NԳԲ/04.3/2650-11
	1. Վերնագրում և առաջին կետում <լրացումներ> բառը փոխարինել <փոփոխություն և լրացումներ> բառերով :

2. Առաջին կետի ենթակետը շարադրել հետևյալ խմբագրությամբ` <Որոշմամբ հաստատաված հավելվածի երկրորդ կետի հինգերորդ ենթակետի <սննդամթերքի վրա> բառերը փոխարինել <այն սննդամթերքի վրա, որի մակնշվածքում դրոշմված կամ որևէ ձևով նշված է կոդ կամ բառակապակցություն, որը հնարավորություն է տալիս նույնականացնել արտադրողին և խմբաքանակը> բառակապակցությամբ :

3. Առաջին կետի երկրորդ և երրորդ ենթակետերի փակագծերում նշված տեքստը շարադրել հետևյալ խմբագրությամբ` <(որի կողմից ներմուծվող սննդամթերքի մականշվածքում բացակայում է երկրորդ կետի հինգերորդ ենթակետի պահանջը :)>
	Ընդուված է :

Ընդուված է :

Ընդուված է :



	ՀՀ էկոնոմիկայի նախարարություն

30.05.2011թ.

N 05/17.2/3046-11
	Լրամշակված նախագծի վերաբերյալ առաջարկություններ և առարկություններ չկան :
	

	ՀՀ առողջապահության նախարարություն

07.06.2011թ.

NՀՔ/04/4994-11
	Նախագծի վերաբերյալ առարկություններ և առաջարկություններ չկան :
	

	ՀՀ ֆինանսների նախարարություն

08.06.2011թ.

N6.ՍԿ/6.2-2/80035-11
	1.Նախագծի 2-րդ և 3-րդ կետերով առաջարկվող փոփոխության <և ներմուծող> բառերի փոխարեն առաջարկում եմ լրացնել <կամ ներմուծող> բառերը, քանի որ սահմանված պահանջները կտարածվի այն ներմուծողների նկատմամբ, որոնք իրականացնում են  ապրանքների փաթեթավորում :

2. Նախագծով առաջարկվող փոփոխության` սննդամթերքի խմբաքանակի նույնականացման համար օգտագործվող նշանին և մակնշվածքին պահանջները գործող արտադրող կամ փաթեթավորող կազմակերպություններից բացի տարածվելու է նաև ներմուծող կազմակերպությունների վրա, ուստի գործող որոշման բոլոր դրույթներում առաջարկում եմ ներառել նաև ներմուծման դեպքերը :

Մասնավորոպես` այն ներառել <խմբաքանակ> հասկացության, խմբաքանակի մականշվածքի սահմանման և սննդամթերքի խմբաքանակի չափի որոշման դրույթներում : 


	Ընդունվել է :

Ընդունվել է մասնակի : Մականշվածքի սահմանման և սննդամթերքի խմբաքանակի չափի որոշման սահմանումներում դրանց փոփոխության անհրաժեշտությունը չկա :

	ՀՀ պետական եկամուտների կոմիտե

13.06.2011թ.

N3/3-2/3876-11
	1.Որոշման նախագծի 1-ին կետով հաստատված տեխնիկական կանոնակարգի 2-րդ կետի 5-րդ ենթակետը շարադրել հետևյալ խմբագրությամբ` <ներմուծվող այն սննդամթերքի վրա, որոնց վրա առկա չէ արտադրողի կողմից նշված տվյալ խմբաքանակի նույնականացման վերաբերյալ տեղեկատվությունը :>

2. Որոշման նախագծի 1-ին կետի 4-րդ ենթակերտից <սերտիֆիկացման գործընթացում> բառերը առաջարկում եմ հանել :


	Չի ընդունվել, քանի որ տվյալ կետի լրացումը համապատասխանեցվել է միջազգային ընդունված պահանջից, որը ամրագրված է Կոդեքս Ալիմենտարիուս հանձնաժողովի CODEX STAN 1 - 1985 ստանդարտում :

Ընդունվել է :

	ՀՀ արդարադատության նախարարություն

13.06.2011է.

N3529-11
	1. Որոշման նախագծի 1-ին կետում անհրաժեշտ է ճիշտ նշել Հայաստանի Հանրապետության կառավարության 2006 թվականի սեպտեմբերի 28-ի N 1392-Ն որոշման վերնագիրը, մասնավորապես` անհրաժեշտ է հանել «տեխնիկական» բառից առաջ նշված «վերաբերյալ» բառը:
Նույն կետում «փոփոխություն և լրացումներ» բառերն անհրաժեշտ է փոխարինել «փոփոխությունը և լրացումները» բառերով:

2. Որոշման նախագծի 1-ին կետի 1-ին ենթակետն անհրաժեշտ է խմբագրել, քանի որ իմաստային առումով անհասկանալի է:

3. Որոշման նախագծի 1-ին կետի 3-րդ ենթակետում «պարբերության» բառն անհրաժեշտ է փոխարինել «պարբերություններում» բառով:

4. Որոշման նախագծի 1-ին կետի 4-րդ ենթակետից անհրաժեշտ է հանել «հետևյալ բովանդակությամբ» բառերը:



	Ընդունվել է :
Ընդունվել է :

Ընդունվել է :

Ընդունվել է :


ՀՀ ԳՆ սննդամթերքի անվտանգության պետական ծառայության պետ 



Գ. Գրիգորյան
